
ØKONOMIREGLEMENT FOR VESTLANDSRÅDET

Innleiing

Økonomireglementet for Vestlandsrådet er eit kvalitetssikringsdokument, og skal medverke til at midlane som handterast gjennom Vestlandsrådet blir handsama på ein effektiv måte og i tråd med intensjonen for midlane. 

Reglementet skal:

· Gje betre kunnskap om til kva og korleis Vestlandsrådet sine midlar kan nyttast.

· Etablere gode rutinar for handtering av midlane. 

Vedtekter for Vestlandsrådet – Kva seier dei om beslutningsmynde og økonomihandtering?

Grunnlaget for økonomiarbeidet finn vi i vedtektene til Vestlandsrådet.

I § 2 blir det slått fast at Vestlandsrådet er eit interfylkeskommunalt samarbeidsråd oppretta med heimel i Kommunelova § 27, og er drive av Rogaland, Hordaland, Sogn og Fjordane og Møre og Romsdal fylkeskommunar. Rådet er ikkje ei sjølvstendig juridisk eining.

I § 3 blir det slått fast at Vestlandsrådet blir etablert og drive innanfor rammene til det fylkeskommunale forvaltningsnivå gjennom overført mynde frå fylkestinga i dei deltakande fylkeskommunane, og rammer fastsette av sentrale styresmakter i lov og forskrifter.

§ 7 i vedtektene fastset kva for oppgåver og vedtaksmynde rådet har. Vedtak blir gjort med endeleg og bindande verknad med vanleg fleirtalsavgjerd. Det som er relevant i høve til økonomireglementet, er:

· Rådet har avgjerdsmynde på dei områda der fylkestinga har delegert mynde til rådet, jf. bokstav b. Rådet vedtek rådet fordeling av midlar innafor eige budsjett.

· Rådet kan på eige i initiativ vedta å setje i verk utgreiingar og planarbeid.

· Rådet kan innafor eige budsjett vedta og gjennomføre utviklingsprosjekt av interesse for to eller fleire av dei deltakande fylkeskommunane.

§ 5 i vedtektene seier at leiarvervet skal alternere mellom fylkesordførarane i dei deltakande fylkeskommunane med periodar på om lag eit år av gangen. § 9 fastsett at fylkesrådmennene er sekretariat for rådet. Fylkesrådmannen i den fylkeskommunen som til ei kvar tid innehar leiarvervet, har innstillingsrett til rådet og er leiar av sekretariatet.

I §10 er det slått fast at rådet sitt budsjett skal leggjast fram for fylkestinga til orientering. Vidare at dei til ein kvar gjeldande budsjett- og rekneskapsforskrifter for fylkeskommunane gjeld for rådet. Rådet kan også omdisponere innanfor eiget budsjett.


I følgje avtale vert rekneskapen til rådet ført av fylkeskasseraren i Sogn og Fjordane, og revidert av fylkesrevisjonen i same fylkeskommune.

§ 11 fastset korleis rådet sin aktivitet skal finansierast:

a.
Eigne driftsutgifter til deltaking i organet vert dekka av kvar einskild fylkeskommune. 

b.
Ekstrautgifter knytt til formannskapet i rådet blir dekka av fylkeskommunen som har formannskapet.

c.
Rådet skal ha eit eige budsjett til dekking av andre typar av driftsutgifter til rådet av felles interesse for dei deltakande fylkeskommunane. Rådet skal sjølv gjere framlegg om storleiken på dette. Kvar av fylkeskommunane skal dekkje 1/4 av desse utgiftene.

d.
Utgifter til einskildprosjekt blir fordelte i kvart einskild tilfelle knytt til kvar fylkeskommune sine interesser og deltaking i prosjekta.

Det er følgjeleg berre midlar som kjem under bokstav c som blir direkte omfatta av dette reglementet. 

Organisering av sekretariatsfunksjonen til Vestlandsrådet

Som nemnt fastsett § 9 i vedtektene at fylkesrådmennene utgjer sekretariatet, og at denne funksjonen går på omgang. For å hjelpe seg har fylkesrådmennene delegert den daglege oppfølginga av sekretariatsfunksjonen til ei sekretariatsgruppe med ein person frå kvar av fylkeskommunane. Denne gruppa blir leia av den som til ein kvar tilhøyrer leiarfylket.


Vidare har fylkesrådmennene i brev datert 13. november 2003 oppnemnd 4 ansvarsgrupper som har ansvar for å iverksetje og følgje opp handlingsplanen til Vestlandsrådet innan sine respektive programområde. Gruppene kan også ta initiativ til nye tiltak og prosjekt innan sine område, og kan få ansvar for å førebu saker og tiltak etter oppdrag frå fylkesrådmennene.

Det går fram av brevet at dersom gruppene finn behov for økonomiske midlar til utgreiingar, sekretariatsarbeid eller liknande, må det sendast søknad om midlar til fylkesrådmannen i formannskapsfylket. Reiser og andre direkte utgifter i samband med arbeidet i gruppene, skal dekkjast av fylkeskommunen der vedkommande er tilsett.

Presisering av føremålet med midlane til Vestlandsrådet

Som det går fram av ovanfor, skal det skiljast mellom midlane brukte av Vestlandsrådet og midlane som er brukte av fylkeskommunane til arbeid med Vestlandsrådet, jf. vedtektene §11. Vi vil her gje ei nærare grensedraging av bruk av Vestlandsrådet sine midlar og midlar som skal dekkjast av den einskilde fylkeskommune. Det øvrige reglementet omfattar berre bruken av midlane til Vestlandsrådet.

Eigne driftsutgifter til deltaking i organet, jf. § 11a 

Dette gjeld reiseutgifter etc. Vertsfylkeskommunen skal som hovudregel dekkje utgifter til bespising og møtelokalar. Avvik må avtalast på førehand.

Når det gjeld ordinære møter i rådet, skal vertsfylkeskommunen dekkje utgifter til leige av lokalar, bespising, underhaldning osb. Overnatting skal dekkjast av kvar fylkeskommune for sine eigne representantar. Så langt som mogleg bør det her skiljast mellom bespising og overnatting.  

Ekstrautgifter knytt til formannskapen, jf. § 11b

Ekstrautgifter gjeld utgifter som t.d. trykking av sakspapir, ekstra reiseverksemd og midlar til bemanning av sekretariatsfunksjonen osb. 

Vestlandsrådet sine midlar, jf. §11 c

Rådet skal ha eit eige budsjett til dekking av andre typar av driftsutgifter til rådet av felles interesse for dei deltakande fylkeskommunane. Rådet skal sjølv gjere framlegg om storleiken på dette. Kvar av fylkeskommunane skal dekkje 1/4 av desse utgiftene.

Vestlandsrådet sine midlar er føresett brukt til plan- og utgreiingsarbeid, utvikling av politikkområde, arenabygging, marknadsføring av rådet, informasjonstiltak, påverknadsarbeid osb. Midlar brukt til reiser og møteverksemd i samband med lobbyarbeid o.l, kan dekkjast av Vestlandsrådet sine midlar. Dette må i så fall godkjennast av leiar av rådet på førehand. 

Rådet sin midlar skal altså brukast til utvikling av rådet. Midlar til utviklingsprosjekt og til drift av rådet skal ikkje dekkjast av desse midla, men bli finansiert av fylkeskommunane.

Utgifter til einskildprosjekt, jf. § 11 d


Utgifter til einskildprosjekt blir fordelte i kvart einskild tilfelle knytt til kvar fylkeskommune sine interesser og deltaking i prosjekta. Dette må bli avtalt i kvart einskild tilfelle, og midla må løyvast av kvar av dei deltakande fylkeskommunane.

Attestering og tilvising

Alle rekningar skal attesterast av dei som har ansvaret for bruken av midlane. Dette kan t.d. vere leiar /sekretær av ansvarsgrupper og sekretariatsgruppe, ev. prosjektgrupper/prosjektleiar

Det er leiarfylkeskommunen som har ansvar for bruk av midlane. Rekning må difor sendast til sekretariatsmedlem i formannskapsfylket for tilvising. Vedkommande har ansvar for å sende rekningar til Sogn og Fjordane fylkeskommune for utbetaling.

Budsjett

Det skal utarbeidast eit budsjett for rådet ved starten av kvart år. Rådet kan gjere endringar i budsjettet.

Rekneskapsrapportar til Vestlandsrådet.

Økonomi- og rekneskapstenesta i Sogn og Fjordane fylkeskommune skal til ein kvar tid ha ansvar for å ha oversyn over kor mykje som er brukt, og levere rekneskapsrapportar til leiarskapsfylkeskommunen etter behov.

Det skal utarbeidast prosjektnummer for kvart av dei prosjekta som er vedteke av Vestlandsrådet.

Fullmakt til å godkjenne mindre beløp

Leiar av Vestlandsrådet har høve til å godkjenne mindre beløp, opp til 30.000 kr. etter fullmakt.

Fylkesrådmannen kan godkjenne beløp opp til 5.000 kr. Denne fullmakta kan delegerast vidare.

Føresetnaden for vidare delegering er at bruken av midlane ikkje kjem i konflikt med føremålet for bruken av midlane.

Overskridingar/ubrukte midlar

Ved overskridingar innanfor dei midlane Vestlandsrådet har til disposisjon, skal rådet sjølve ta stilling til korleis dette skal dekkjast inn. Ubrukte midlar går tilbake til kassen.

Ved overskridingar ved prosjektsamarbeid mellom fylkeskommunane (jf. § 11d) skal dette dekkjast inn av dei deltakande fylkeskommunane etter same prosentdel som dei har skotne inn i prosjektet, dersom ikkje anna er avtalt. Tilsvarande gjeld ved ubrukte midlar i prosjekter.

Ved ev. avvikling av Vestlandsrådet

Dersom Vestlandsrådet vert avvikla, skal ubrukte midlar fordeltast tilbake til kvar fylkeskommune etter same fordelingsnøkkel som dei har skotne inn i samarbeidet. 

